
Sarajevo, decembar 2025. godinе
Na osnovu člana 25. stav (12) Zakona o dugu, zaduživanju i garancijama u Federaciji Bosne i Hercegovine ("Službene novine Federacije BiH", broj: 45/25), federalni ministar finansija - federalni ministar financija, donosi 

[bookmark: _GoBack]P R A V I L N I K
O SADRŽAJU ZAHTJEVA I POSTUPKU STVARANJA VANJSKOG DUGA

Član 1.
[bookmark: _Hlk211682552]Ovim pravilnikom propisuje se sadržaj zahtjeva za stvaranje vanjskog duga Federacije Bosne i Hercegovine (u daljem tekstu: Federacija) u formi kredita, uključujući obavezne priloge i dokumentaciju, način razmatranja i postupanja po zahtjevu, te druga pitanja koja se odnose na postupak vanjskog zaduživanja Federacije Bosne i Hercegovine u formi kredita. 
Član 2.
(1) Pojmovi koji se koriste u ovom Pravilniku imaju značenja utvrđena Zakonom o dugu, zaduživanju i garancijama u Federaciji Bosne i Hercegovine (u daljem tekstu: Zakon). 
(2) U slučaju potrebe za tumačenjem, primjenjuju se definicije iz Zakona i relevantnih podzakonskih akata.
(3) „Projekt srednje vrijednosti“ označava projekat u smislu tačke f) člana 3. Uredbe o načinu i kriterijima za pripremu, izradu i praćenje realizacije programa javnih investicija Federacije Bosne i Hercegovine ("Službene novine Federacije BiH", br. 106/14, 27/19, 104/22 i 17/24, u daljem tekstu: Uredba).
(4) „Projekat velike vrijednosti“ označava projekat u smislu tačke g) člana 3. Uredbe.
(5) „Aktivni ugovor o kreditu“ označava ugovor o kreditu zaključen u ime Federacije sa vanjskim kreditorom, koji je pravno stupio na snagu, ima važeći status efektivnosti, te iz kojeg je moguće vršiti alokaciju sredstava u skladu sa njegovim uslovima, dinamikom korištenja i preostalim raspoloživim iznosom.
Član 3.
(1) Ovaj pravilnik primjenjuje se na sve subjekte koje pokreću inicijativu za stvaranje vanjskog duga Federacije u formi kredita, uključujući vlade kantona, gradove, općine, vanbudžetske korisnike, javna preduzeća i druge subjekte. 
(2) Postupak vanjskog zaduživanja Federacije provodi se isključivo putem Federalnog ministarstva finansija – Federalnog ministarstva financija (u daljem tekstu: Ministarstvo).
Član 4.
(1) Resorno federalno i kantonalno ministarstvo dužno je formirati Komisiju za internu provjeru projekata javnih investicija kada u njegovoj nadležnosti postoji projekat u programu javnih investicija koji se predlaže za finansiranje vanjskim zaduženjem Federacije.
(2) Komisija iz stava (1) ovog člana se formira aktom ministra i sastoji se od najmanje tri člana.
(3) Komisija provodi provjeru kvaliteta i spremnosti projekata koje predlaže resorno ministarstvo direktno, kao i projekata koje resornom ministarstvu dostavljaju vanbudžetski korisnici, javna preduzeća i drugi subjekti u skladu sa stavom (5) člana 5. ovog pravilnika. 
(4) Interna provjera kvaliteta i spremnosti projekata je obavezna za projekte velike vrijednosti, a preporučena za projekte srednje vrijednosti.
Član 5.
(1) Inicijativa za stvaranje vanjskog duga Federacije se pokreće podnošenjem zahtjeva Ministarstvu u formi iz Priloga 1 ovog pravilnika.
(2) Zahtjev za stvaranje vanjskog duga Federacije mora biti potpisan od strane odgovornog lica podnosioca i ovjeren pečatom podnosioca.
(3) Ovlašteni podnosioci zahtjeva za stvaranje vanjskog duga Federacije su:
a) nadležno federalno ministarstvo, samostalna federalna uprava i upravna organizacija;
b) kantonalno ministarstvo finansija;
c) grad i općina.
(4) Vanbudžetski korisnici, javna preduzeća i drugi subjekti čiji su osnivači kantoni, gradovi i općine ne mogu biti direktni dužnici prema Federaciji, niti mogu samostalno pokretati inicijative za stvaranje vanjskog duga Federacije. Inicijativa se podnosi isključivo putem nadležnog ministarstva finansija kantona, grada ili općine.
(5) Federalni vanbudžetski korisnici, federalna javna preduzeća i drugi subjekti mogu pokrenuti inicijativu za stvaranje vanjskog duga Federacije isključivo putem resornog federalnog ministarstva.
(6) Resorno federalno ministarstvo dužno je razmotriti opravdanost inicijative, te dati  mišljenje koje mora sadržavati:
a) ocjenu opravdanosti inicijative za stvaranje vanjskog duga Federacije; 
b) potvrdu da je provedena interna provjera kvaliteta i spremnosti projekta putem Komisije za internu provjeru projekata javnih investicija, u slučaju projekata velike vrijednosti, a preporučeno i za projekte srednje vrijednosti;
c) preporuku za nastavak postupka.
(7) Ako resorno federalno ministarstvo predlaže zaduženje direktno za projekte iz svoje nadležnosti, dužno je izraditi mišljenje o opravdanosti inicijative za stvaranje vanjskog duga Federacije.
(8) Odredbe st. (5) i (6) ovog člana na odgovarajući način se primjenjuju i u slučaju kada inicijativu za stvaranje vanjskog duga Federacije podnosi kantonalno ministarstvo finansija.
Član 6.
(1) Zahtjev za stvaranje vanjskog duga Federacije se dostavlja u elektronskoj i fizičkoj formi, te mora sadržavati sljedeće elemente:
a) Identifikacione podatke o korisniku kredita;
b) pravni osnov za zaduženje, uključujući pozivanje na relevantne zakonske i podzakonske akte;
c) jasno navedenu svrhu zaduženja, koja mora pripadati jednoj od kategorija iz člana 23. Zakona;
d) podatke o preferiranoj kreditnoj instituciji, uključujući status prethodne komunikacije i izražen interes;
e) predložene uslove kredita, uključujući valutu, ročnost, grace period, kamatnu stopu, način otplate i druge relevantne finansijske parametre;
f) procjenu kreditnog rizika i fiskalnog utjecaja na budžet kantona, grada ili općine, ako je podnosilac zahtjeva ministarstvo finansija kantona, grad ili općina.
(2) Ako se zahtjev odnosi na projekte ili programe javnih investicija, zahtjev mora dodatno sadržavati:
a) broj i status projekta u PIMIS sistemu;
b) opis projekta ili programa sa ciljevima, komponentama, planom aktivnosti i očekivanim datumom završetka;
c) budžet projekta ili programa, sa prikazom ukupne vrijednosti, izvora finansiranja i traženog iznosa kredita;
d) očekivane koristi projekta ili programa, uključujući ekonomske, društvene i fiskalne efekte;
e) podatke o jedinici za implementaciji projekta (u daljem tekstu: PIU), uključujući:
· strukturu tima i kvalifikacije osoblja,
· iskustvo u upravljanju projektima finansiranim iz vanjskih izvora,
· plan angažovanja dodatnog osoblja (ako je primjenjivo),
· referencu na prethodne projekte (ako postoje);

Član 7.

(1) Uz zahtjev za stvaranje vanjskog duga Federacije, podnosilac je dužan dostaviti sljedeću dokumentaciju:
a) akt nadležnog organa o pokretanju inicijative za zaduženje, ako je primjenjivo;
b) mišljenje resornog ministarstva iz stava (6) ili (7) člana 5. ovog pravilnika, ako je primjenjivo;
c) [bookmark: _Hlk212243600]dokumentaciju propisanu alinejama 1., 6. i 7. stav (3) člana 3. Pravilnika o postupku davanja prethodne saglasnosti za zaduživanje i izdavanje garancija ("Službene novine Federacije BiH", broj: 74/25), u slučaju da zahtjev podnosi kantonalno ministarstvo finansija, grad ili općina;
d) dokumentaciju propisanu alinejama 1., 4., 5., 6., 7., 8., 9., 10. i 11. stav (3) člana 4. Pravilnika o postupku davanja prethodne saglasnosti za zaduživanje i izdavanje garancija, u slučaju da zahtjev podnosi nadležno federalno ministarstvo na inicijativu federalnog vanbudžetskog korisnika, federalnog javnog preduzeća ili drugog subjekta;  
e) tehničke podatke relevantne za fiskalnu analizu, uključujući planiranu dinamiku korištenja kreditnih sredstava, plan otplate, strukturu finansiranja projekta ili programa, i druge podatke potrebne za procjenu fiskalnog utjecaja;
(2) Ako se zahtjev odnosi na projekat iz programa javnih investicija, podnosilac je obavezan dostaviti i:
a) IP obrazac usklađen sa zahtjevom;
b) mišljenje resornog ministarstva onog nivoa vlasti u čijem se programu javnih investicija projekat nalazi, koje obavezno sadrži ocjenu opravdanosti i spremnosti projekta;
c) popunjenu Kontrolnu listu spremnosti projekta iz Priloga 3 ovog pravilnika;
d) Zaključni obrazac Komisije za internu provjeru projekata javnih investicija iz Priloga 4 ovog  pravilnika.
(3) Ministarstvo zadržava pravo da, u cilju potpune analize zahtjeva, zatraži dodatnu dokumentaciju relevantnu za procjenu opravdanosti, fiskalne održivosti i izvedivosti projekta.
(4) Zahtjev za stvaranje vanjskog duga Federacije podnesen u skladu sa čl. 5., 6., 7. i 12. ovog pravilnika smatra se istovremeno i zahtjevom za davanje prethodne pisane saglasnosti Ministarstva u skladu sa Pravilnikom o postupku davanja prethodne saglasnosti za zaduživanje i izdavanje garancija.
Član 8.
(1) Ministarstvo vrši preliminarni pregled dostavljene dokumentacije u roku od 15 dana od dana prijema iste i obavještava podnosioca zahtjeva o eventualnim nedostacima.
(2) Po kompletiranju dokumentacije, Ministarstvo izrađuje mišljenje koje sadrži ocjenu fiskalnog utjecaja, opravdanosti i održivosti zaduženja, te preporuku o nastavku postupka.
(3) Mišljenje iz stava (2) ovog člana izdaje se za:
a) zahtjeve za stvaranje vanjskog duga Federacije u formi kredita, koje podnose ovlašteni subjekti iz stava (3) člana 5. ovog pravilnika;
b) zahtjeve za korištenje sredstava iz aktivnog ugovora o kreditu, u skladu sa članom 12. ovog pravilnika.
(4) Ako se zahtjev odnosi na projekte ili programe javnih investicija, Ministarstvo koristi Kontrolnu listu spremnosti projekta kao osnov za ocjenu tehničke i institucionalne spremnosti projekta i kapaciteta PIU, uključujući i ocjenu Komisije za Program javnih investicija Federacije Bosne i Hercegovine (u daljem tekstu: Komisija), ako je primjenjivo, kao tehničku referencu u postupku razmatranja zahtjeva.
(5) [bookmark: _Hlk212412231]U postupku razmatranja zahtjeva, Ministarstvo posebno ocjenjuje spremnost projekta za čije se finansiranje predlaže zaduživanje Federacije i kapacitet PIU.
(6) Ako se utvrdi da projekat nije spreman za finansiranje ili da ne postoje adekvatni kapaciteti za implementaciju, Ministarstvo može odgoditi izdavanje mišljenja do ispunjenja tehničkih i institucionalnih uslova.
Član 9.
(1) Ministarstvo razmatra zahtjev za stvaranje vanjskog duga Federacije ako projekat za koji se predlaže zaduženje ispunjava minimalne tehničke i institucionalne uslove spremnosti, koji uključuju:
a) usklađenost IP obrasca sa zahtjevom za stvaranje vanjskog duga Federacije, osim u slučajevima izuzeća propisanih stavom (3) člana 16. Uredbe;
b) identifikovan i potvrđen izvor sufinansiranja, ako je isti predviđen u strukturi finansiranja projekta ili programa; 
c) dostavljenu dokumentaciju u skladu sa članom 7. ovog pravilnika;
d) postojanje institucionalnog kapaciteta za implementaciju projekta, uključujući funkcionalnu PIU ili plan njene uspostave.
(2) Ako se utvrdi da projekat ne ispunjava uslove iz stava (1) ovog člana, Ministarstvo može odgoditi razmatranje zahtjeva do momenta kada podnosilac dostavi dopunjene podatke i dokumentaciju koja potvrđuje tehničku i institucionalnu spremnost projekta.


Član 10.
(1) Ministarstvo može odbiti zahtjev za stvaranje vanjskog duga Federacije u sljedećim slučajevima:
a) ako zahtjev nije podnesen u skladu sa ovim pravilnikom;
b) ako zahtjev sadrži nepotpunu, netačnu, kontradiktornu ili neprovjerljivu dokumentaciju, uključujući tehničke podatke relevantne za fiskalnu analizu;
c) ako nije pribavljeno mišljenje resornog federalnog ministarstva u slučajevima kada je ono obavezno, u skladu sa st. (5) i (6) člana 5. ovog pravilnika; 
d) ako projekat nije tehnički spreman u smislu člana 9. ovog pravilnika, ne ispunjava minimalne institucionalne uslove, ili IP obrazac nije usklađen sa zahtjevom za stvaranje vanjskog duga, osim u slučajevima izuzeća propisanih stavom (3) člana 16. Uredbe;
e) ako svrha zaduženja nije jasno navedena, nije potkrijepljena dokumentacijom, ili ne pripada dozvoljenim kategorijama iz člana 23. Zakona;
f) ako PIU ne ispunjava minimalne tehničke i kadrovske uslove, a nije dostavljen plan institucionalnog jačanja sa jasno definiranim rokovima;
g) ako podnosilac zahtjeva ili korisnik kredita ima dospjele, a neizmirene obaveze prema Budžetu Federacije iz prethodnih zaduženja, ili ako obaveze iz prethodnih zaduženja izmiruje neuredno, sa kašnjenjem, djelimično ili uz ponovljene opomene;
h) ako korisnik kredita nije kreditno sposoban, odnosno ako ne postoje realne finansijske pretpostavke da će korisnik uredno servisirati obaveze prema Budžetu Federacije, uključujući prihode, obaveze, poslovnu stabilnost i prethodnu istoriju izvršenja;
i) ako se utvrdi da bi predmetno zaduženje ugrozilo fiskalnu održivost Federacije ili bilo u suprotnosti sa važećom Strategijom upravljanja dugom;
(2) Akt Ministarstva o odbijanju se dostavlja podnosiocu zahtjeva u pisanoj formi, sa obrazloženjem razloga za odbijanje i, ako je primjenjivo, preporukom za doradu ili ponovno podnošenje zahtjeva nakon ispunjenja tehničkih, institucionalnih ili finansijskih uslova.
Član 11.
(1) Na osnovu mišljenja iz člana 8. ovog pravilnika, Ministarstvo priprema informaciju o predmetnom zaduženju i prijedlog zaključka, te ih dostavlja Vladi Federacije Bosne i Hercegovine (u daljem tekstu: Vlada Federacije) na razmatranje.
(2) Zaključkom Vlade Federacije se:
a) potvrđuje opravdanost inicijative za stvaranje vanjskog duga Federacije;
b) utvrđuju okvirni uslovi za vođenje pregovora sa preferiranim kreditorom;
c) određuje tim za pregovore koji usaglašava nacrt kreditnog sporazuma i drugih dokumenata koji iz njega proizlaze;
d) određuju drugi elementi relevantni za predmetno zaduženje.
(3) [bookmark: _Hlk212294043]Po pribavljenom Zaključku Vlade Federacije, u zavisnosti od pravne forme zaduženja, daljnji postupak se odvija kako slijedi:
a) ako se zaduženjem stvara vanjski državni dug, Ministarstvo dostavlja Ministarstvu finansija i trezora Bosne i Hercegovine formalni zahtjev za pokretanje postupka stvaranja vanjskog državnog duga.
b) ako se zaduženje vrši direktno kod vanjskog kreditora, Ministarstvo pokreće postupak pregovora sa kreditorom, koordinira izradu nacrta kreditnog sporazuma, te provodi sve radnje u skladu sa ovlaštenjima iz člana 11. Zakona.
(4) Pregovori i usaglašavanje kreditne dokumentacije mogu se provoditi neposredno (face to face) ili putem korespondentne komunikacije (elektronska pošta, videokonferencija ili drugi pisani oblik), a takva komunikacija ima istu pravnu valjanost kao i pregovori održani neposredno.
(5) Po okončanju pregovora sa kreditorom i usaglašavanja kreditne dokumentacije daljnji postupak provodi se u skladu sa st. (5), (6) i (7) člana 25. Zakona.
Član 12.
(1) Krajnji korisnik može podnijeti zahtjev za korištenje sredstava iz aktivnog ugovora po vanjskom kreditu koji je Federacija već zaključila, pod uslovom da:
a) postoji raspoloživi iznos sredstava;
b) je projekat usklađen sa namjenom kredita;
c) je projekat tehnički spreman za implementaciju;
d) postoji mišljenje resornog ministarstva onog nivoa vlasti u čijem se programu javnih investicija projekat nalazi, koje obavezno sadrži ocjenu opravdanosti i spremnosti projekta;  
e) je priložen Zaključni obrazac Komisije za internu provjeru projekata javnih investicija;
f) je priložena popunjena Kontrolna lista spremnosti projekta;
g) postoji saglasnost nadležnog ministarstva ili institucije koja provodi projekat, uključujući i saglasnost kreditora.
(2) Zahtjev iz stava (1) ovog člana podnosi se u formi iz Priloga 2 ovog pravilnika, uz obaveznu dokumentaciju iz st. (1) i (2) člana 7. ovog pravilnika.
(3) Ministarstvo razmatra zahtjev iz stava (1) ovog člana samo ako projekat za koji se traži korištenje sredstava iz aktivnog ugovora o kreditu ispunjava tehničke i institucionalne uslove spremnosti propisane članom 9. ovog pravilnika.
Član 13.
(1) Ministarstvo daje prethodnu pisanu saglasnost za zaduženje u skladu sa Pravilnikom o postupku davanja prethodne saglasnosti za zaduživanje i izdavanje garancija, na osnovu jedinstvenog zahtjeva podnesenog u skladu sa ovim pravilnikom. 
(2) Prethodna saglasnost se izdaje nakon što su ispunjeni sljedeći uslovi:
a) okončani su pregovori sa kreditorom;
b) usaglašen konačan nacrt ugovora o kreditu;
c) pribavljena odluka nadležnog organa dužnika o prihvatanju zaduženja.
Član 14.
Ovaj pravilnik stupa na snagu narednog dana od dana objave u „Službenim novinama Federacije BiH“.

Broj:	08-02-4-2337/25						M I N I S T A R
Datum:  17.12.2025. godine					 Toni Kraljević 

Prilog 1
Forma zahtjeva za stvaranje vanjskog duga Federacije Bosne i Hercegovine

Napomena: Zahtjev se dostavlja na memorandumu podnosioca zahtjeva, u elektronskoj i fizičkoj formi. 
                    Svi podaci moraju biti tačni, potpuni i potkrijepljeni dokumentacijom.
	A. Pravni i institucionalni osnov

	1.
	Pravni osnov za zaduženje
	 

	
	  Navesti relevantne zakone i podzakonske akte

	 

	2.
	Svrha zaduženja
	 

	
	  Jasno opisati svrhu zaduženja, uz obrazloženje i upućivanje na odgovarajuću kategoriju iz člana 23. Zakona o dugu, zaduživanju i garancijama u Federaciji BiH.

	 

	
	  Svrha mora biti precizno obrazložena (npr. Finansiranje kapitalne investicije u okviru PJI, servisiranje postojećeg duga, restrukturiranje obaveza) sa naglaskom na očekivane efekte i opravdanost
	

	3.
	Identifikacija korisnika kredita
	

	

	Naziv, adresa i ID broj
	

	
	Kontakt osoba, broj telefona i e-mail adresa
	

	4. 
	Podaci o PIU jedinici
	

	
	Struktura tima i kvalifikacija
	

	
	Iskustvo u upravljanju vanjskim projektima
	

	
	Plan angažovanja dodatnog osoblja (ako primjenjivo)
	

	
	Reference na prethodne projekte (ako postoje)
	

	      B.  Projektna dokumentacija

	1.
	Opis projekta / programa
	

	
	 Naziv, ciljevi, komponente
	

	
	 Broj projekta u PIMIS sistemu
	

	
	 Status projekta
	☐ Kandidovan
	☐ Odobren
	☐ U implementaciji

	
	 Opravdanost, stepen pripremljenosti
	

	
	 Plan aktivnosti i očekivani datum završetka
	

	2.
	 Očekivane koristi
	

	
	Ekonomski efekti

	
	Društveni efekti
	

	
	Fiskalni efekti

	3.
	Budžet projekta / programa
	

	
	Ukupna vrijednost
	

	
	Izvori finansiranja

	
	Traženi iznos kredita
	

	      C.  Finansijski elementi

	1.
	Preferirana kreditna institucija

	
	Naziv institucije
	

	
	Status prethodne komunikacije / izražen interes

	

	2.
	Predloženi uslovi kredita
	

	
	Valuta
	

	
	Ročnost
	

	
	Grace period
	

	
	Kamatna stopa
	

	
	Način otplate
	

	
	Ostali finansijski parametri
	

	3.
	Procjena kreditnog rizika i fiskalnog uticaja
	

	
	Za kanton, grad ili općinu (ako je primjenjivo)
	



Prilozi: 
1. Akt nadležnog organa o pokretanju inicijative za stvaranje vanjskog duga
2. IP obrazac
3. Tehnička dokumentacija (ako je primjenjivo)
4. Mišljenje resornog ministarstva (ako je primjenjivo)
5. Zaključni obrazac Komisije za internu provjeru projekata javnih investicija
6. Popunjena Kontrolna lista spremnosti projekta

      	              Funkcija
          Ime i prezime ovlaštene osobe
       		    Potpis
                                                        M.P.


       Prilog 2 

Forma zahtjeva za korištenje sredstava iz aktivnog ugovora o kreditu

Napomena: Zahtjev se dostavlja na memorandumu podnosioca zahtjeva, u elektronskoj i fizičkoj formi. 
       Svi podaci moraju biti tačni, potpuni i potkrijepljeni dokumentacijom.
	A. Podaci o podnosiocu zahtjeva

	1.
	Naziv institucije / organa
	

	2.
	Kontakt osoba i funkcija
	

	3.
	Kontakt telefon i email adresa
	

	B. Identifikacija aktivnog ugovora o kreditu

	1.
	Naziv kreditnog aranžmana / projekta

	2.
	Broj i datum ugovora o kreditu
	

	3.
	Kreditna institucija / kreditor

	4.
	Preostali iznos dostupnih sredstava
	

	5.
	Traženi iznos alokacije kredita (u originalnoj valuti)
	

	6.
	Dinamika povlačenja sredstava

	   C. Podaci o projektu za koji se traži alokacija

	1.
	Naziv projekta / programa
	

	2.
	Status u PIMIS sistemu (ako postoji)
	

	3.
	Opis usklađenosti projekta sa namjenom kredita
	

	4.
	Opis projekta, ciljevi, komponente, opravdanost, plan aktivnosti i očekivani datum završetka
	

	5.
	Očekivani efekti: ekonomski, društveni, fiskalni
	

	6.
	Očekivani efekti: ekonomski, društveni, fiskalni
	

	   D. Institucionalna spremnost

	1.
	Saglasnost nadležnog ministarstva ili institucije
	

	2.
	Dostupna tehnička dokumentacija: studije, troškovnici, projektna dokumentacija
	

	   E. Procjena kreditnog rizika i fiskalnog utjecaja

	1.
	Za kanton, grad ili općinu (ako je primjenjivo)
	



       	 	Funkcija
      Ime i prezime ovlaštene osobe
            Potpis

 Prilog 3  

Kontrolna lista spremnosti projekta
Napomena: Kontrolnu listu popunjava resorno ministarstvo i Komisija za internu provjeru projekata javnih investicija. Svi kriteriji moraju biti ocijenjeni, a lista se prilaže uz zahtjev za stvaranje vanjskog duga.
	      A.    Identifikacija projekta


	1.
	Naziv projekta
	

	2.
	Broj projekta u PIMIS sistemu
	

	3.
	Status u PIMIS-u
	☐ Kandidovan
	☐ Odobren
	☐ U implementaciji

	4.
	Implementator projekta
	

	5.
	Vrijednost projekta

	B.   Tehnička dokumentacija

	

	C. Institucionalna spremnost

	

	D. Finansijska struktura

	

	E. Rizici i mjere za ublažavanje rizika

	

	F. Zaključak Komisije

	1.
	Projekt je spreman za finansiranje
	

	2.
	Projekt je djelimično spreman (uz preporuke)
	

	3.
	Projekt nije spreman
	



Datum: _____________________
Članovi Komisije: 
1. Ime i prezime, predsjednik ( ____potpis        )
2. Ime i prezime, član	           ( ____potpis        )
3. Ime i prezime, član	           ( ____potpis        )


     		    Funkcija
             Ime i prezime ovlaštene osobe
      		       Potpis
Datum: _____________________              			                                  M.P.

Prilog 4  
Zaključni obrazac Komisije za internu provjeru projekata javnih investicija

Napomena: Obrazac popunjava Komisija nakon provedene interne provjere. Prilaže se uz zahtjev za          stvaranje vanjskog duga ili korištenje sredstava iz aktivnog ugovora o kreditu.
	      A.    Identifikacija projekta

	1.
	Naziv projekta
	

	2.
	Broj u PIMIS sistemu
	

	3.
	Status u PIMIS-u
	☐ Kandidovan
	☐ Odobren
	☐ U implementaciji

	4.
	Implementator projekta
	

	5.
	Vrijednost projekta

	B.  Komisija

	1.
	Datum sjednice
	

	2.
	Broj i datum akta o imenovanju Komisije
	

	      C.    Rezultati interne provjere

	Na osnovu popunjene Kontrolne liste spremnosti projekta, Komisija utvrđuje

	1.
	Tehnička dokumentacija
	☐ Zadovoljava
	☐ Djelimično
	☐ Ne  zadovoljava

	2.
	Institucionalna spremnost PIU
	☐ Zadovoljava
	☐ Djelimično
	☐ Ne zadovoljava

	3.
	Finansijska struktura
	☐ Zadovoljava
	☐ Djelimično
	☐ Ne zadovoljava

	4.
	Rizici i mjere za ublažavanje rizika
	☐ Zadovoljava
	☐ Djelimično
	☐ Ne zadovoljava

	D.   Zaključak Komisije

	 Komisija zaključuje da je projekat

	1.
	☐ Spreman za finansiranje

	☐ Djelimično spreman (uz preporuke)
	☐ Nije spreman


	       E.   Preporuka resornom ministarstvu 

	1.
	☐ Nastaviti postupak

	 ☐ Odgoditi postupak do dopune dokumentacije: 

	☐ Odbiti inicijativu: 





Članovi Komisije: 
1. Ime i prezime, predsjednik ( ____potpis      )
2. Ime i prezime, član	           ( ____potpis      )
3. Ime i prezime, član	           ( ____potpis      )


[bookmark: _Hlk201313832]O B R A Z L O Ž E N J E
Pravni osnov
[bookmark: _Hlk205295681]Pravni osnov za donošenje ovog pravilnika sadržan je u članu 25. stav (12) Zakona o dugu, zaduživanju i garancijama u Federaciji Bosne i Hercegovine ("Službene novine Federacije BiH", broj: 45/25), kojim je propisano da federalni ministar finansija- federalni ministar financija pravilnikom propisuje način podnošenja zahtjeva, obavezan sadržaj zahtjeva, te obavezne priloge i dokumentaciju.

Razlozi za donošenje 
Donošenjem ovog pravilnika detaljnije se razrađuje primjena Zakona o dugu, zaduživanju i garancijama Federacije Bosne i Hercegovine u cilju uspostavljanja jedinstvenih i standardizovanih pravila u postupku pokretanja inicijative za stvaranje vanjskog duga. Definiranjem prateće dokumentacije omogućava se veća transparentnost u postupcima donošenja odluka, jača se odgovornost korisnika i institucija u postupku kreditnog zaduženja, te se osigurava bolja procjena kreditne sposobnosti korisnika. Pored toga, pravilnikom se implementiraju i preporuke Svjetske banke za jačanje mehanizama kontrole kvaliteta i ocjene spremnosti projekata koji se predlažu za vanjsko finansiranje čime se osigurava veća usklađenost sa fiskalnim ciljevima i razvojnim prioritetima i Ureda za reviziju institucija Federacije BiH koji je ukazivao na potrebu poduzimanja mjera koje će rezultirati boljom ocjenom spremnosti i spremnosti projekata za finansiranje kako bi se smanjili troškovi na nepovučena a odobrena kreditna sredstva, te Jedinice za internu reviziju za identifikovanje potencijalnih uzroka kašnjenja u implementaciji projekata i unapređenja mehanizama za efikasnije povlačenje kreditnih sredstava. 
Obrazloženje pojedinih članova
Član 1. Definira predmet pravilnika, odnosno postupak i sadržaj zahtjeva za stvaranje vanjskog duga Federacije u formi kredita. Uspostavlja osnov za normativnu razradu zakonskih odredbi iz člana 25. stav (12) Zakona.
Član 2. Utvrđuje značenja ključnih pojmova koji se koriste u pravilniku, radi osiguranja dosljedne primjene i tumačenja. Posebno su definirani termini „projekat srednje vrijednosti“, „projekat velike vrijednosti“ i „aktivni ugovor o kreditu“.
Član 3. Propisuje subjektivni obuhvat Pravilnika, odnosno koje institucije mogu pokrenuti inicijativu za stvaranje vanjskog duga Federacije. Uspostavlja obavezu da se postupak provodi isključivo putem Ministarstva.
Član 4. Uređuje formiranje Komisije za internu provjeru projekata javnih investicija, njen sastav i obavezu provođenja provjere kvaliteta i spremnosti projekata.
Uređuje način podnošenja zahtjeva, ovlaštene podnosioce, formu i obaveznu ovjeru. Posebno razrađuje pravila za pojedine ovlaštene podnosioce, uključujući obavezu posredovanja resornih ministarstava i dostavljanja mišljenja.
Član 5. Definira način podnošenja inicijative za stvaranje vanjskog duga, ovlaštene podnosioce i obavezu pribavljanja mišljenja resornog ministarstva.
Član 6. Detaljno propisuje sadržaj zahtjeva, uključujući pravni osnov, svrhu zaduženja, podatke o korisniku kredita, PIU jedinici, projektnoj dokumentaciji, budžet, preferiranog kreditora i predložene uslove kredita.
Član 7. Navodi obaveznu prateću dokumentaciju uz zahtjev, uključujući akt nadležnog organa, IP obrazac, mišljenje resornog ministarstva, Zaključni obrazac Komisije i Kontrolnu listu spremnosti projekta.
Član 8. Uređuje preliminarni pregled dokumentacije i izradu mišljenja Ministarstva, uključujući ocjenu fiskalnog utjecaja, opravdanosti i održivosti zaduženja
Član 9. Definira minimalne tehničke i institucionalne uslove spremnosti projekta kao preduslov za razmatranje zahtjeva.
Član 10. Navodi razloge za odbijanje zahtjeva, uključujući formalne, tehničke, institucionalne i fiskalne kriterije.
Član 11. Uređuje postupak nakon izdavanja mišljenja Ministarstva, uključujući dostavljanje informacije i prijedloga zaključka Vladi Federacije, utvrđivanje okvirnih uslova pregovora i imenovanje pregovaračkog tima.
Član 12. Definira posebne slučajeve korištenja sredstava iz aktivnog ugovora o kreditu. Propisuje uslove pod kojima krajnji korisnik može tražiti alokaciju sredstava, uključujući mišljenje resornog ministarstva, Zaključni obrazac Komisije, Kontrolnu listu spremnosti projekta i saglasnost kreditora.
Član 13. Uređuje izdavanje prethodne pisane saglasnosti Ministarstva. Saglasnost se daje tek nakon okončanih pregovora sa kreditorom, usaglašenog konačnog nacrta ugovora i pribavljene odluke nadležnog organa dužnika.
Član 13. Propisuje dan stupanja na snagu pravilnika, u skladu sa zakonodavnom praksom.
